
GOUVÈNÈ CUOMO ANONSE JOU LAPÈCH LIB KAP FÈT NAN DAT 27-28 JEN  

 
Yo envite Nouyòkè ansanm avèk vizitè yo pou eksplore vas vwa navigab ak 

lapèch Eta san yo pa bezwen yon lisans 
 

Jounen lapèch gratis ki fenk deziyen te fikse pou Jou Veteran, 11 novanm 

Gouvènè Andrew M. Cuomo jodia te anonse ke rezidan New York ak vizitè yo kapab 
peche lib san yo pa bezwen yon lisans lapèch nan okenn nan 7500 lak ak etan eta 
oswa 50,000 mèt rivyè ak wiso pandan wikenn 27-28 jeN. Pechè dlo lanmè yo ka fè 
lapèch tou nan dlo lanmè oswa nan pou espès pwason lanmè migratwa san yo pa 
enskri nan Rejis Lapèch Maren Lwazi.  
 
Anplis de wikenn lapèch lib mwa jen an, lwa ke Gouvènè Cuomo te siyen an kounye a 
pèmèt yon ogmantasyon nan kantite jou lapèch lib pa ane ki otorize nan tout eta. Ane 
sa a, 11 novanm jou veteran, te chwazi kòm jou lapèch lib.  
 
“New York gen kèk nan pi bon lapèch nan peyi a, e nap rann li pi fasil pase avan pou 
moun vin wè tout sa eta gen pou ofri,” Gouvènè Cuomo te deklare. “Jounen lapèch lib 
se pi bon opòtinite pou jete yon liy nan gwo espas anplennè yo, e mwen ankouraje tout 
moun pou eksplore lak ak vwa navigab ete sa a.” 
 
Komisyonè Depatman Konsèvasyon Anviwonman Joe Martens te deklare, “Pa gen pi 
bon lè pou mennen yon moun peche. Tanperati a cho, lapèch jeneralman koperatif e 
apranti yo ka eseye yon espò pandan lap eksplore kèk nan pi gwo resous andeyò eta.” 
 
Sila yo ki enterese nan aprann plis sou espò lapèch ankouraje pou patisipe nan youn 
nan 40 aktivite lapèch lib kap fèt pandan tout ete a. Wap jwenn yon lis klinik sa yo sou 
sitwèb Depatman Konsèvasyon Anviwonman nan www.dec.ny.gov/outdoor/27123.html. 
Piblik la ta dwe verifye regilyèman kòm yap mete lis la ajou avèk nouvo aktivite pandan 
yap resevwa yo.  

Yap fè pechè yo sonje ke byenke egzijans pou yon lisans ak ensri nan Rejis 
Rekreyasyon Lapèch Marine te anile pandan wikenn lapèch lib la, tout lòt règleman yo 
rete anvigè.  
 
Jounen lapèch lib se yon pati nan inisyativ NY open pou Lapèch ak Lachas, yon efò pou 
amelyore opòtinite rekreyasyon pou spòtif fi ak gason ak pou ranfòse aktivite touris nan 
tout eta. Inisyativ sa a gen ladan senplifye lisans lapèch ak lachas, redwi frè lisans, 
amelyore aksè pou lapèch ak ogmante opòtinite lachas nan Eta New York. Pou kore 
inisyativ sa, $10 nan lajan NY Works te ale nan reparasyon kouvwa pwason ak 50 
nouvo pwojè anrapò sou tè ak dlo tankou lansman bato, kachèt chasè, pis ak zòn 
paking. 
 
Daprè inisyativ la, Bidjè 2015-16 ki te adopte a gen ladan $8 milyon adisyonèl pou pwojè 
aksè teren eta ak $4 milyon adisyonèl pou kouvwa eta nan finansman NY Works. Bidjè a 
pwopoze tou pou kreye yon nouvo kont kapital ki ansanm avèk fon federal Pittman-
Robertson pral itilize pou jere, pwoteje ak restore abitat pwason ak lafòn, ak pou 
amelyore ak devlope aksè piblik pou pwason ak rekreyasyon ki gen rapò avèk lafòn.  

Kritè pou gen lisans 
Nenpòt moun ki gen laj 16 ane oswa pi gran ki vle peche nan dat Eta New York pa 
deziyen tankou jou Lapèch Lib dwe gen yon lisans lapèch. Lisans lapèch kounye a 
valab pou 365 jou apati dat acha a.  

Eta New York te redwi frè lisans yo nan ane 2014 pou alafwa pechè rezidan ak non-
rezidan yo, fè lapèch nan New York vin pi bon mache pase anvan. Achte yon lisans te 
vin pi fasil. Pechè yo ka achte lisans yo epi enprime l imedyatman pou yo itilize sou 
òdinatè lakay yo atravè NY License Center (http://licensecenter.ny.gov/sporting-and-
recreational-licenses). Pechè yo ka achte lisans yo tou pa telefòn lè yo rele 1-866-933-
2257, oswa nan men plizyè ajan ki emèt lisans toupatou nan eta. Sila kap achte nan 
telefòn pral resevwa yon nimewo konfimasyon kap pèmèt yo peche touswit.  

Sila yo ki enterese pou achte yon lisans lapèch pou lavi ta dwe konsidere yon lisans 
avanti Eta New York, sa ki entegre sou lisans chofè yo epi bay yon plak tèm lapèch 
gratis.  

Ki Kote pou Peche 
Pèchè yo kap chèche kote pou yo peche ta dwe vizite paj Depatman Konsèvasyon 
Anviwonman nan http://www.dec.ny.gov/outdoor/fishing.html. Ou ka jwenn tou sou 
sitwèb la yon kat entèaktif sou lokasyon piblik lapèch yo. 

